
Aldaketak 
TXILLARDEGI / Hizkuntzalari eta idazlea 

Gauzak aldatu egiten dira 
Iaz berdea eraman zen; 

aurten urdina. Orain dela urte 
pare bat marra buru-erdian 
orrazten ginen; gaur egun 
marra ezkerraldean, belarria 
juxtu-juxtu libratuz. Buru-
gaineko gandor hura, orain 
dela hogei bat urte Amster-
damen eta Londresen maiz ikusia, uda honetan 
modaren berri ez dutenek bakarrik eramaten 
dute. «Ya no se lleva». 

Gauzak aldatu egiten dira. Eta modak, etorri 
bezalaxe joaten dira. Lehen abertzale izatea 
modan jarri zuen ETAk. Gaur, berriz, «sano 
regionalismo español»aren moda ekarri du 
PNVak. Orain dela hogei urte «Gora Euskadi 
Askatuta» oihukatu zuen Mariok Tribunal Mili-
tarraren aurrean; gaur, berriz, «vayamos todos, 
y yo el primero, por la senda constitucional» 
dinosku (behinola Fernando VIIak esan zuen 
bezalaxe). PNVa eta Mario «aldatu» egin dira. 
Besterik ez. 

«Fundamentalistek», pragmatismoa zer den 
ezin ulerturik, txaketerismoa eta bando-trukea 
somatzeu dute aldaketa horietan. Baina horrela-
korik ez dago. Gauzak aldatu egiten dira. 

Batzuk 36 gradotan dute odola, beste batzuk 
42tan. Indurainek 32 taupada omen du; beste 
batzuk 70, eta beste batzuk 80. Kanpionek 
bere Gramatika idatzi zuenean Garinoainen, 
Barasoainen eta Olletan euskara entzuten zen; 
atzo, «Larraona»tik etxerakoan, Ultzamako 
Benta-raino erdara besterik ez nuen entzun. 
Gauzak aldatu egiten dira. 

Lehen hiru eskola sare zeuden; orain biga. 
Lehen Ibarrezkerra burdingintzaren eskualdea 
zen, gaur kerik ez darien tximene eta labeena. 
Lehen Joserra Etxebarriak azaltzen zuen Fisika 
Teorikoa Leioan, bihar Joserra Eskirolagak 
azalduko du. 

Gauzak aldatu egiten baitira. 




